
2026مارچ21اوننگ گوجری  نيوز  بوليٹن  
************************ 

 يوه  آکاشوانی  جموں  ہے   ظفر  اقبال  تے   نصرت چوہدری   تيں خبر سُنو۔ 
********************* 

HEADLINES 
۔ ملک  بهر  مانہہ  عيد  الفطر   غی  تقريبات  جوش۔و۔جزبہ   غے  نال  منائی  گئی،  صدر  ١
جمہوريہ  محترمہ  دروپدی  مرمو  تے  وزير  اعظم   نے  اس  موقع  ور  مبارک  باد  پيش   
کی۔    

۔ جمو ں  کشمير  مانہہ  عيد  غی  تقريبات  جاری  ہے ،  ليفٹينٹ  گورنر  منوج  سنہا   تے  ٢
وزير  اعلی  عمر  عبدالله نے  اس  موقع  ور   عوام  نانہہ  مبارک  باد  پيش  کی۔    

۔نائيب  صدر  جمہوريہ   رادها  کرشنن  نے  کہيو  دُنيا  جنگ  غا  خطره  مانہہ  ہے  تے   ٣
 اس  غو  حل  صرف  گل  بات  غے  ذريعے  ہی  کڈيو  جاسکے۔ 

۔  جموں يونيورسٹی  نے  پوليٹيکل  سائنس  غا  نصاب  ور  اعتراضات  غو  جائيزو  لين   ۴
 واسطے  ايک  کميٹی  قائم  کی  ہے۔ 

******************* 
EID  NATIONAL 

عيد  الفطر  غو  تہوار  ملک  غا  بکه  بکه  حصاں مانہہ  اج  بڑی  عقيدت  تے  مزہبی   
احترام  سنگ  منايو  جارہيو  ہے  يوه  تہوار  رمضان  المبارک  غا  اختتام  ور  مايو  جئے   

اس  موقع  ور  فر  زند    رنگ  برنگا  کپڑا   مانه  ملبوس  ہو غے  عيد  گاہاں  تے   
مسجداں  مانہہ  عيد  غی  نماز  ادا  کری۔  عيد  گا  موقع  ور  لوگ  مٹهايا غو  تبادلو  کرن  

غے  نال  نال  رشتے  داراں تے  دوستاں  غے  کہر  جاغے  انُ نانہہ  عيد  غی  مبارک   باد  
دئيں  دہلی  مانہہ  عيد  غی  نماز  واسطے  سب  تيں بڑی  تقريب  شاہی  عيد  گاه  جامع    

ے  فتح  پوری  مسجد مانہہ  معقد  ہوئيں۔  اس  موقع  ور  حفاظت  غا  تگڑا   مسجد  ت
بندوبست   کيا  گيا  ہيں  صدر  جمہوريہ  دروپدی  مرمو  نے  لوکا  ں   نانہہ  عيد  الفطر   

غی  مبارک  دتی  ہے  اپنا  اک  پيغام  مانہہ  صدر  جمہوريہ  غو  کہو  تهو  جے  عيد  الفطر  
اپنا  آپ  ور  قابو  رکهن  صدقہ  خيرات  غريباں  مانہہ  تقسيم  کرن  تے  ہمدردی  غو    

 تہوار  ہے۔
*********************** 
J&K  EID-UL-FITAR 

جموں کشمير  مانہہ  اج  عيد  الفطر  نہايت  جوش  و  جزبہ  تے مزہبی  عقيدت  سنگ   
منائی  جارئی  ہيں گزشتہ  رات  ماه  شوال  غو  چن  ديکهيو  گيو  تهو  جس  نال  رمضان  
المبارک  غو  اختتام  ہو  گيو  پورا  جموں  ڈويزن  مانہہ  ہزاراں غی  تعداد  مانہہ  لوکاں   

نے عيد  گاہاں  تے  مسجدا ں ؎مانہہ  عيد  الفطر   غی نماز  ادا  کی  اس  موقع  ور  آئما   
حضرات  نے  ضرور  تمند  افراد  غی  مدد  کر  غے  عيد  غا  اصل  مقصد  بارے  لوکاں  
نانہہ  جانکاری  دتی۔ ليفٹينٹ  گورنر  منوج  سنہا  نے  لوکاں  نانہہ  عيد  غی  مبارک  باد  

ربا نی  اشتراک  تے  انسانيت  غی  خدمت  غا  جزبہ  نانہہ  اپنان  غی  ضرورت   ديتا  واں  ق
ور  زور  دتو  انُہا ں  نے  اس  موقع  ور  امن  تے  خوشحالی  غی  تمنا  وی  ظاہر  کی   
وزير  اعلی  عمر  عبدالله نے  وی  جموں  کشمير  غی  عوام  تے  پوری  دُنيا  نانہہ  عيد   



الفطر  غی  روحانی  تے  سماجی  اہميت  ور  لوه  پاتا واں  ہمدردی     سخاوت  اتحاد  تے   
فرقہ  وارانہ  پہائی  چاره  غی ضرورت  ور  زور  پايو۔  انُہاں نے  اس  موقع  ور  يو  ٹی   
مانہہ  امن  ترقی  تے  خوشحالی  غی  دعا  کرتا  واں  ہر  کُنبہ  مانہہ خوشی  تے  مثبت   
سوچ  پيده  ہون  غا  تمنا  غو  اظہار  کيو  ہے۔  جموں مانہہ  بکه  بکه  عيد گاہاں  تے   

مسجدا  ں  مانہہ  عيد   غی  نماز  ادا  کی  گئی  سب  تيں  بڑی  تقريب  جموں  غی  مرکزی  
عيد  گاه  ماہہ  منعقد  ہوئی  جس  مانہہ  بڑی  تعداد  مانہہ  لوکا  ں  نے  عيد  غی  نماز  ادا  
کی ۔اس  موقع  ور  عالم  انسانيت  غی  پہلائی  تے  دنيا  مانہہ  پيده  شده  غير  يقينی  غا    

حالات  غا  خاتمہ  غی  وی  دُعا  کی  گئی۔سرحدی  ضلع  راجوری  مانہہ  وی  عيد  الفطر   
غی  نماز  برا  مزہبی  جوچ  و  جزبہ  سنگ  ادا  کی  گئی  ضلع  مانہہ  عيد  غی  بڑی   

تقريب   عيد  گاه  گراوئنڈ  راجوری  مانہہ  منعقد  ہوئی  جت  مسلم  طبقہ  غا  لوکاں  نے   
بڑی  تعداد  مانہہ  جمع   ہو  غے  عيد  الفطر  غی  نماز  ادا  کی  عيد  غی  نماز  ادا  کرن   

غا  سلسلہ  ماہہ  سخت  حفاظتی انتظامات  کيا  گيا  تها  امن  تے  بهائی  چاره  واسطے  عيد  
غی  ماز  زيارت  بابا  لال  دين  مانہہ  وی  ادا  کی  گئی  جس  نانہہ  عرف  عام  مانہہ  بابا  
منڈيا  والے  غا  نانہہ  نال  وی  جانيو  جے  جہيڑا  مہر  گلی  سورايہ  تحصيل  کوٹرنکہ    

راجوری  مانہہ  واقع  ہے  جت  چودهری  محمد  شفيک  نے  عيد  غی  نماز  ادا  کرائی   
ضلع  ترقياتی  کمشنر  راجوری   ابهيشيک  شرما  نے  لوکاں  نانہہ  عيد  غی  مبارک  باد   

پيش  کی  اسے  طرح  ضلع  پونچه  مانہہ  وی  عيد  الفطر  غی  ماز  بڑا  مزہبی  جوش  و   
 جزبہ  سنگ  ہزارا ں  لوکاں   نے  جمع  ہوغے  ادا  کی۔ 

********************** 
EID  KASHMIR 

کشمير  مانہہ  سرينگر  غی  ڈل   جهيل  غے  کنڈے  حضرت  بل  گا  مزار  ور  عقيدت    
منداں غو  سب  توں  برا  اجتماع  جمع  ہوا  جد  کہ  ديگر  اضلاع  تے  قصباں  مانہہ  عيد   
پرُ  امن  طريقہ  سنگ  منائی  گئی  ليفٹينٹ  گورر  منوج  سہا  نے  لوکاں  نانہہ  عيد  الفطر  

غی  مبارک  باد  پيش  کی  تے   زور  ديتا  واں  کہيو  کہ  روج  قربانی  اشتراک  تے    
انسانيت  غی  خدمت  غا  جزبہ  نانہہ  اپناويں  جناب  سنہا  نے  سارا  واسطے  امن   

خوشحالی  تے  کوشی  غی  خواہش  کی  وزير  اعلی  عمر  عبدالہہ  نے  وی  جمو  کشمير   
نيا  بهر  غا  انُ  لوکاں  نانہہ  عيد  الفطر  غی  مبارک  باد  دتی  جہيڑا  اس  غا  لوکاں  تے  دُ 

تہوار  نانہہ  کوشی  تے  عقيدت  سنگ  مناويں۔    
********************** 

FOREST  DAY 
اج  جنگلات  غا  عالمی  تہاڑا  غا  موقع  ور  ماحوليات  جگلات  تے  موسمياتی  تبديلی  غا  

مرکزی  وزير   بوپيدر   يادو  نے  شہرياں  ور  زور  دتو  کہ  وے   جنگلات  غٓ  تحفظ    
واسچطے  عہد  کرے  ايک  سماجی  ميڈيا  پوسٹ  مانہہ  وزير  موصوف  نے  کہی و جے   
جنگل  محض  ايک  وسيلو  ی  جس  غو  استعمال  کيو  جے  بلکہ  يوه  خود  زندگی  ہے   

جس  غی  حفاظت  کی  جے  قابل  ذکر  ہے  جے  اقوام  متحده  غی   جنرل  اسمبلی  ے   
مارچ  ناہہ  جنگلات  غو  عالمی  تہاڑو  مان  غو  اعلان  کيو  تهو  دری   21مانہہ   2012سال

اثناء  جنگلات  صوبہ  کشتواڑ  نے  جنگلات  تے  معشيت  غا  موضوع  غے  سنگ   
جنگلات  غو  عالمی  د مايو  تقريب مانہہ  معاشی  استحکام  تے  حياتياتی  تنوع  ماہہ   

 جنگلات  غا  کردار  نانہہ  اجُاگر  کيو  گيو۔ 
********************** 



ANNNOUNCEMENT 
غا   2026نانہہ  شہيدی  تہاڑا 2026مارچ  23علاقائی  خبراں  آلو  شعبو  آکاشوانی  جموں    

منٹاں  غو  ايک  خصوصی  پروگرام  نشر  کرے  غو۔  اس  پروگرام  غو    25موقع  ور    
موضوع  وے  غو ،  شہيد کدے  نی  مرتا، انُ  غا  نظريات  ہميشہ  مارا  اندر  زنده  ريں۔   

   اس  پروگرام
مانہہ  مارا  مہمان  خصوصی  ويں  گا  ڈاکٹر  راويل   پريہار ،  اسٹيٹ  پروفيسر    جس  غو  

تعلق  سينٹرل  يويورسٹی   جموں تيں  ہے۔   تے  وه  اس  پروگرام   غا  موضوع  بارے     
اپنا  خيالات سانجہ  کری  گا ۔  پروگرام  غی  ميزبانی  کريں  گا  مارا  انکر  وجے  بجاج۔   

ميگا    100.3کلو  ہٹز   تے ايف۔ايم 990ميٹر  يعنی  303سامعين   يوه  پروگرام  ميڈيم  ويو 
 ہٹز  ور  سنُ  سکيں۔ 

*********************** 
VP  PEACE 

نائيب  صدر  جمہوريہ  سی۔پی رادها کرشنن  نے  اج  کہيو  کہ  جد  دُنيا  جنگ  غا  خطره   
مانہہ  مانہہ  وے،  تاں  واحد  رستو  گل  بات  غو  رے۔  وه  مہاراشٹرا  غا  ناگپور  مانہہ   

ويں  نيشنل    يوته  پارليمان  غا  اجلاس  تيں     29مہارشی  وياس  آڈيٹوريم  مانہہ  منعقده
خطاب  کررہيا  تها۔  نائيب  صدر  نے  يوه  وی  کہيو  کہ ماری مادری  زبا ن   ہی  ماری   

اصل  پہچان  ہے۔  چار  روزه  يوته  پارليما ن غو  موضوع  ہے  بهارتی  زباناں  تے  وکست  
۔  انُہاں  نے  کہيو  کہ  اج  پوری  دُنيا  جنگ  غا  خطره  تيں  دو  چار  ہے   2047بهارت 
ے  اس  مسلہ   غو  حل گل  بات  غے  ذريعے  ہی  کڈيو   جاسکے۔ انُہاں  نے  کہيو، يوته  ت
پارليمان  ہم  نانہہ  سکهاوے  کہ ،  ايک  دوجا  غی  گل  عزت  سنگ  سُيں ،  بکه بکه    

 خيالات  نانہہ  سمجهيں   تے  گل  بات  غے  ذريعے  مسائل  غو  حل  کڈيں۔ 
************************* 

JU  COMMITTEE 
جموں  يونيورسٹی  نے  پوليٹيکل  سائنس  غا  نصاب  تيں متعلق  حاليہ  خدشات  نانہہ   

ديکهتا  واں  ايک  اعلی  سطحی  کميٹی  تشکيل  دتی  ہے ۔ ڈين  اکيڈمک  افئير  غا  دفتر   
غی  جانب  تيں  جاری  حکم  غے  مطابق،  اس  کميٹی  غا  کنونئير    پروفيسر  نريش   

پادها  ويں  گا۔  اس  مانہہ  فلسفہ ،  تاريخ  تے  سوشيا  لوجی  غا  شعبہ  جات  غا  سربراه،  
ڈائريکٹر   ڈی۔ايس۔آر۔ايس  شامل  ہيں۔  جد  کہ  اسٹينٹ  رجسٹرار    بطور  ممبر  سيکرٹری   
ويں  گا۔ کميٹی  نانہہ  ہدايت  دتی  گئی  ہے  کہ  وه  اس  معاملہ  بارے   اچهی   طرح     

و  ليں۔ تے  جلد  از  جلد  اپنی  رپوٹ  پيش  کريں۔يوه  فيصلو  اسُ  وقت  ليو   سنگ  جائيز
گيو ، جد  کُجه  طلبہ   تنظيماں  نے  جموں  يونيورسٹی  مانہہ  احتجاج  کيو  تے  مطالبو   

کيو  کہ  نوی  پوسٹ  گريجوٹ  پوليٹيکل  سائنس    غا  نصاب    مانہہ  شامل  سابق  
 پاکستانی  صدر  محمد  علی  جناح  تيں  متعلق  باب  نانہہ  ہٹايو  جے۔ 

*********************** 
MARTYRDOM  ANNIVERSARY 

ويں  برسی    انُ غا   17اج شوريہ  چکر  تيں  نوازيا  گيا  شہيد  حوالدار  راکيش  کمار  غی  
آبائی  گراں    دودئن  ضلع  سامبہ  مانہہ  پورا  جوش۔و۔جزبہ  غے  نال  منائی  گئی۔اس    

موقع  ور  ايم۔ايل۔اے  سامبہ  سر جيت  سنگه  سلاتهيہ ،  اسٹينٹ  کمشر   اجے بهارتی،   
مقامی  لوک  تے  شہيد  غا  خاندان    نے  خراج  عقيدت  پيش  کيو۔  مقامی  آرمی  يوٹ   

غی  جانب  تيں  گارڈ  آف  آنر  وی  پيش  کيو  گيو۔   شہيد  غا  خاندا ن  تيں  اُ ن  غا  والد  



رتن  چند ، اہليہ رجنی  ديوی،  بيٹی  دکشا  بهارتی،  تے  بيٹا  ديشانت  شرما   شامل   
اراں  نے  نم  انکهاں  تيں  شہيد  نانہہ  ياد  کيو۔ قابل  ذکر  ہے  جے  حوالدار  راکيش  تها۔س

نانہہ  کپواڑه  مانہہ  دہشت گردا ں  سنگ  لڑتا  واں    شہيد  ہوا    2009مارچ 21منہاس   
تها۔اُ ن  غی  ياد  مانہہ  ہر  سال  يوه  تہاڑو   منايو  جے۔  اس بارے  گل  کرتا  واں  ايم  ايل  

اے    سامبہ سرجيت سنگه  سلاتهيہ  نے  اس طرح  کہيو۔۔۔۔۔۔۔۔  تے  شہيد  غی   بيٹی  دکشا   
بهارتی  نے  اس  بارے  گل  کرتا  واں   اس  طرح  کہيو۔۔۔۔۔۔۔۔۔۔۔۔    

*********************** 
 UDHAMPUR  AWARENESS 

مارچ  تيں  ترے  دنا ں  غو  ڈويزن  سطح   ور  اگاہی  پروگرام    24محکمہ  سکولی  تعليم   
منعقد  کرے  غو۔  اس  پروگرام  غی  بہتر  تياری  واسطے  ايڈيشنل  ڈپٹی  کمشنر  ادهمپور ،  

پريم  سنگه  نے  مختلف  محکما ں  گا  افسراں  غے  نال   ڈی  سی  آفس   کمپليکس  غا    
منی  کانفرنس  ہال  مانہہ  ايک  ميٹنگ   منعقد  کی ۔  يوه  پروگرام  اہم  سماجی  مسائل  ور  

توجہ   دے  غو ، جسراں  کہ  ذہنی  صحت ،  منشيات  تيں  نجات ،  کئرير  کوسلنگ ،    
ٹريفک  آگاہی  تے ماحولياتی  تحفظ۔  يے  وه  مسائل  ہيں  جہيڑا  طلبا  تے  سماج  دوا ں   

تاثر  کرے۔  اس  پروگرام  غو  مقصد  طلبا،  اساتزه  تے  ديگر  لوکاں  نانہہ  آگاه   نانہہ  م
کرنو  تے  نوجواناں مانہہ  ذمے  دار  شہری  بنن  غو  جزبو  پيدا  کرنو  ہے۔ميٹنگ  مانہہ  
اے۔ڈی۔سی  نے   سارا  محکماں  نانہہ  آپس  مانہہ  رل  مل  غے  کم  کرن  غی  ہدايت  کی  

 ،  تانجے  پروگرام  کاميابی  سنگ  مکمل  کيو جاسکے۔
******************** 

WEATHER 
جموں  ڈويزن  مانہہ  اج  تيں  موسم  مانہہ  سدهار    غی  توقع  کی  جارئی  ہے  محکمہ    

مارچ  توڑی  موسم  خشک  رہن  غو  امکان  ظاہر  کيو   26موسميئات   نے  اج  تيں  آئينده 
ہے ۔  اسے  دوران  سرحدی  سڑک  تنظيم  نے  کل  چهتر گلا  دره  تيں  برف  ہٹا  غے    

بهدرواه  بنی  بسولی  سڑک  نانہہ  بحال  کردتو  ہے  البتہ  مغل  روڈ  تے  سنتهن  دره  ور   
پہاری  برف  باری  غا   نتيجہ  مانہہ  اجوں  وی  سڑک  گڈياں غی  آؤ  جائی  واسطے بند   

 ہے تے    سڑکاں وروں  برف  ہٹان غو کم  جاری  ہے۔
******************* 

 


